
ХХЯХХА
БАРГЪ

«Лакрал район» МР-данул дуккаврил ор-
ганизациярдай ц1усса технологияртту дачин 
даву, дукиялул качество ххуй дансса система 
хьхьич1уннай даншиврул райадминистра-
циялул         х1укму буллалиссар: 

Муданма зунсса, дукия сакин даврий, 
миннул качестволул ялув бац1ансса жя-
матрава сакин бувсса комиссиялул низам 
ц1акь дан. 

Ва х1укму ва комиссиялул низам рищун 
«Ххяххабаргъ» кказитрай ва райадмини-
страциялул официал сайтрай. 

Ва Низам (положение) т1айла буккан РД-

лул юстициялул Министерстволин муници-
пал реестрданин ласун. 

Кьамул бувну мукьах 10 гьантлул мут-
талий ва Низам гьан бан Лакрал районнал 
дянивсса прокуратуралин, коррупциялул 
х1акъиравусса экспертиза дан, закондалин 
бувну т1айласса дурив ххал дан. 

Х1укму гужравун бухлахиссар официаль-
ныйну опубликовать бувну мукьах. 

Х1укму биттур шаврил ялув ац1ан ттуйн-
ма тапшур буллай ура. 

Ю.Х1. Мах1аммадов, 
«Лакрал район» МР-данул бак1чи. 

УЧИТЕЛЬТУРАЛ ЧУЛУХА. 
Гъумук хьусса, районда-
лул учительтурал сове-
щаниелий х1укму бунни 
мюхчаншиврул фондран 
дяъви къуртал хьуннин 
гьарца зуруй 2 зузи кьини-
лул харж ва циняр дурсса 
подпискардансса заемру 
дулун. 

Х1укмулуву, мукунма, 
учительтурал тавакъю 
бунни Совет х1укума-
трахь заемирттал духлаха-
ву ххюра шинайсса дац1ан 
дан. 

Гьунч1укьат1рал шко-
лалул учительтал Данда-
маев Аьбдулкьадирдул 
цала ихтилатраву увкун-
ни: 

«Ватандалуяр ххира 
дансса Совет патриотъту-
рач1а цич1ар дакъассар. 
На ттула чулуха мюхчан-
шиврул фондравун 1500 
къурушрансса заемру, ца 
яттил х1айван, гьарца зу-
руй дяъви къуртал хьун-
нин к1ива гьантлул харж 
буллай ура. 

Ттул арс ц1анакул фрон-
трай душман ххит буллай 
ур, навагу х1адурну ура 
арснал ч1арав авц1уну, фа-
шистуращал талан». 

Кьубиял байбихьулул 
школалул директор Аьб-
дурашид Оьмаровлул ув-
кунни: «К1ива гьантлул 
харж гьарца зуруй мюх-
чаншиврул фондран бу-
лун рязишиврущал, на 
буллай ура ца яттил х1ай-
ван, 800 къурушрансса за-
емру. Х1адурну ура, ц1а-
накул фронтрайсса ттула 
уссийч1ан лавгун, душман 
ххит уллан». 

Чук1уннал НСШ-лул 
директор Мах1аммадов 
Аьбдулмажидлул увкун-
ни: «Гьалмахтал, мюхчан-
шиврул фондран гьарца 
зуруй 2 кьинилул харж 
ва 700 къурушрансса за-
емру дуллай ура. Ттул 

шама уссу ур ц1ана дяъ-
вилий, на махъ буллай 
ура фронтрай гай ттула 
уссурваврал буллалисса 
зах1матраха лавхьхьуну, 
хьхьу -кьини дакъа ттула 
даврий хьхьич1унну зун, 
аьркин хьусса ссятраву 
ттупанг канихьну фрон-
трайн гьан». 

Убрав. Микояннул ц1а-
нийсса Убурдал колхоз-
рал колхозниктурал со-
браниялий х1укму бунни 
мюхчаншиврул фондран 
колхозниктурал чулуха 10 
х1айван булун. 

Колхозрал председатель 
Аьлиев Мах1аммадаьлил 
увкунни: «Мюхчаншив-
рул фондран на дуллай 
ура 110 къуруш арцуйну, 
760 къурушрансса заемру, 
навагу мудан х1адурссара 
Ватандалул ц1аний жан 
харж дан». 

Ца дач1и ссятрал дянив 
колхозниктурал дуллунни 
617 къуруш арцуйну, 8000 
къурушрансса заемру,22 
пут дувсси-дукнилул, 333 
грамм к1яла арцул, ца оьл, 
ца ттукку. 

Комсомолкахъал ца-
ч1ун дунни 220 кг. дук-
нилул ва дувссилул. Ком-
сомолка Т.Гъазиевал 30 
кило, С.О.Оьмаровал -25 
кило дуссилул цала шар-
дату мюхчаншиврул фон-
дран дуллунни. 

Укун т1ий чивчуну бур 
август зуруй 1941 шинал 
бувк1сса «Ц1усса ххуллу» 
кказитрал шанма-мукьва 
номерданийсса статьярдаву.

Вай хъанай дур Ла-
крал райондалийсса за-
х1маткашнал Ватан 
дуруччиншиврул дуллу-
муниясса хъинну чансса, 
та ч1умалсса кказитрайну 
к1ул хьумур. Фронтран 
гьан дурмурдив хъинну 
ч1яруссар. 

Чивчумур цач1ун бувссар 
И.Къянчиевлул. 

Ссайгъатру буллунни 
Муданна кунна ва базилухгу, 9 Май байрандалул 

х1урматран райадминистрациялуву мунил бак1чинал 
чулухасса ссайгъатру буллунни СВО-луву гьуртту хъа-
нахъисса Мукьариятусса оьрч1ал Руслан Гъапуровлул 
ва Эльдар Мах1аммадовлул ниттихъахьхьун Явсупа 
Х1амзаевлул. 

Барча бунни ми Ххувшаву ларсун 78 шин шаврил 
байрандалущал. 

Райондалул кказитран - 100 шин 

82 шинал хьхьич1сса 
«Ц1усса ххуллий» 

«Лакрал район» МР-данул х1укму 
2023ш.   22 май №100 

Дуккаврил муниципал организациярдай 
дукия сакин даврий контроль буллансса 

муданмасса жяматийсса комиссиялул 
низам ц1акь даврия 

Дуккаврил муниципал организациярдай 
дукия сакин даврий контроль буллансса, 

муданмасса жяматрал комиссиялул 
Низам

(Ургу 3 лаж.)

Вай гьантрай «Ххяххабургъил» ре-
дакциялин, Ч1арттал школалул дирек-
тор Макьсуд Кьадировлущал увк1уна, 
Ч1арттал жяматрал бусравсса вакил, 
ч1арав ац1у, буттахъал мина ххирасса 
Сулайманов Мах1аммад Асадуллагь-
лул арс. 

Чансса дана-гьана байх-
ту ч1алан бивк1уна, цува 
Мах1аммад архну Но-
рильск шагьрулий ялапар 
хъанай унугу, лявхъу к1а-
нугу, жямат-шяравалугу 
ххирану, миккун найсса 
кумаг буллалисса, Бут-
тахъал улклуй авуршиву 
дуллалисса патриот ушиву. 

Кут1ану биография ххил-
т1у барча, Ч1арттал шяраву 
увсса Мах1аммад Ккурк-
куллал школалий 10 класс 
къуртал байхту лавгун ур 
бурж биттур бан - аьралун-
наву къуллугъ буллан. 

Му къуртал шайхту Уз-
бекистаннал Нукус шагь-
рулий ххювардай къуртал 
бувну бур ккарччал тех-
ник шайсса техникум. Яла 
бувккун бур Душанбейлив 
-медициналул ккарччал 
х1акин шайсса институтгу. Му къуртал 
байхту, цал Узбекистаннай, яла Мах1ач-
къалалив зий ивк1ун ур цала оьрч1ал 
институтру буккиннин. Мунияр махъ 
х1акьинусса кьинигу зий ур Норильск 
шагьрулий, цанма ххира хьусса пишалий. 

Ванал шама арсналгу бувгьуну бур 
буттал пиша. Мах1аммадлул цалагу, ша-
магу арсналгу бусса бур ккарччал х1а-
кинтурал кабинетру. 

-М.Сулайманов мудан цала шяравал-
лил, жяматрал къайгъулий усса ур, ч1ун-

ч1умуй уч1айсса ур лявхъу к1анттайн, 
жяматрал ч1арав ац1ан. 

Цалчин ххуйну дакьин дурну дур бут-
тахъал дух хьусса къатри. Ми кьадиртун 
дур цала уссурвал-ссурваран. 

Яла шяраву цанна дурну дур авурсса, 
хъунмасса багъращалсса къатри. Ванах 
бурувгун цайми кулпатругу сукку хьуну 
бур къатри дуллай, ц1у дуллай. Му бакъ-
асса цала харжлугърац1ух гьануц1акул 
бакьин бувну бур мах1лалул кьулла, 
миккува бувну бур 15 тонна щинал ца-
ч1ун шайсса х1авз. 

Мунияргу, цайминнуяргу ц1адансса, 
бусравсса давуну хьуну дур шяравусса, 
хъинну дух хьусса, ххуй дакъасса тагьар-
данин дагьсса Хъундяъвилия зана къа-
бивк1миннан дурсса гьайкал ц1удуккан 
дурну, мармарчарил даркьуну авурсса 
даражалин дуцаву. 

Шяраву Ковидрал къашавайшиву 
дусса ч1умал, Ч1арттал жяматран шя-
равун гьан-буч1ансса къадагъа дуссия 
Мах1аммадлул гьарца шяравусса ужагъ-
райн биян бунни ххуйсса иник1малул 
къапру, -укун буслай ур Мах1аммадлул 
дурсса давурттая Макьсуд Кьадиев. 

Ххувшаврил байрандалул гьантрай 
Ч1арттал шяравун бувк1ун бур ч1явусса 
бусравсса хъамал, бавт1ун бур жямат. 

Му кьини т1ирт1унни Хъундяъвилия 
зана къабивк1миннал ц1арду абадул 
дуллалисса лишан -мармарчарил ххал-
лилсса гьайкал. Гьуртту хьунни район-
далул бак1чинал заместитель Абакар 
Къюннуев, бувк1ун бия Республикалул 
телевидениелул корреспондентгу. 

Ц1усса гьайкалданин цалсса ларсун 
дур дяъвилия зана къавхьуминнал 37 
ц1а, ялунч1ил Ххувшаврил байрандали-
нин циняв дяъвилин лавгминнал ц1арду 

ласунсса давуртту дан бак1райн лавсун 
бур Мах1аммадлул. 

Ц1уну дац1ан дурсса гьайкал авурс-
са, архнияра итталун дагьлагьисса хьуну 
дур. Укун ххаллилсса даврихлу жяма-
тийсса комиссиялул Мах1аммадлун бул-
луну бур Мусил ц1уку ва «Дагъусттан-
нал Зах1матрал Виричу т1исса ц1а. 

Гьашину шяраву хьусса интнил бай-
рандалий гьуртту шаврищал Мах1ам-
мадлул ялунч1илсса хъузалал кьуругу 
цала бак1райн лавсун бур. 

Ххувшаврил байрам-
рал гьантри лавгун 

бунугу, бусин ччай бур 
талатавурттаву гьуртту 
хъанай, Харьковрая Бер-
линнайн ияннин лавгсса 
Багьауттин Сулайманов-
луя. 

Увну ур Б.Сулайманов 
Ттурч1иял шяраву 1913 
шинал. Школалий арулва 
классгу бувккуну, га увх-
хун ур Грозныйрайсса лу-
х1и навтлил институтра-
вун. Цал курсру бувккуну 
бур, яла институтрал сту-
дент хьуну ур. Амма, шан-
ма курс буккайхту, цакуну 
маляриялул къашавай хьу-
ну, дуккавугу кьадиртун, 
Дагъусттаннайн зана хьун 
багьну бур. 

Хъин шайхту, шяраву-
чувтурал оьвкуну, Багьа-
уттин лавгун ур Узбекнал 
ССР-данийсса Андижин 
шагьрулийн. Тийх оьрус мазрал 
ва литературалул дарсру дихь-
лай зун ивк1ун ур. Му ч1умал 
байбивхьун бур дяъви. 

Ватандалун нигьач1аву хьус-
са ч1умал чулух ац1ан къа-
бюхълай, ганан кьаст хьуну 
дур дяъвилийн гьан. Тийхсса 
военкомнан га итаакьин ччай 
къабивк1ун бур, шагьрулий оь-
рус мазрал дарсру дихьлансса 
учительтал аьркинну бур, т1ий. 
Амма га цукунч1ав ац1ан ан 
къабювхъун бур. К1ива гьант-
лува гьан увну ур Харьков-
райсса пехоталул училищалин 
командиртурал курсру буккин. 
Курсирдай хасъсса къулагъ-
ас дуллай бивк1ун бур гъанс-
са манзилданий талатавуртту 
даврих, т1айлану, за к1улну 
командиршиву даврих ва чурх 
ц1акь баврих. Кут1асса ч1умуй 
ми курсругу бувккуну, ч1иви-
ма лейтенантнал ц1агу дуллу-
ну, Багьауттин цайминнащал 
фронтрайн гьан увну ур. 

Талан ивк1ун ур Б. Сулайма-
нов Белоруссиянал фронтрай 
33-мур армиялул 222-мур диви-
зиялул 777-мур полкираву. Ца 
талатавриву ганал ччаннайн за-
х1матсса щаву дирну дур. Ч1у-
муй ялун бивсса санитартурал 
кумаг бувну, га санчастьрайн 
гьан увну ур. Яла госпитальда-
нин иян увну ур. Ганал ччаннах-
гу урувгун, военврачнал бак1 
к1ут1у дурну дур. 

-Вил тагьар зах1матсса дур... 
Багьауттиннул тавакъю був-

ну бур: 
-На ччан бакъа макьаитари. 

Яла на таланнисса цукунни? 
-Буруккин мабара, -куну бур 

х1акиннал. На хъунмасса опыт 
бусса х1акинна. Мунияту, ттуйн 
вихшала дишин бюхъайссар. 

Х1акиннал цала махъ бац1ан 
бувну бур. 

К1ива зурува Багьауттин 
ц1унил фронтрайн лавгун ур. 
Ч1ал къавхьуну, къучагъши-
вуртту дурну ва взводрай ка-
ялушиву ххуйну дуллай уну, 
ганан дуллун дур лейтенантнал 
ц1а. Ялагу щаву дирну дур... 
ц1унилгу фронтрайн лавгун ур. 

1944 шинал ца гужсса тала-
таву нанисса  ппурттуву ба-
тальондалул командирнал ца-

ч1анма оьвкуну, ганахь куну 
бур: 

-Цукунч1ав бюхълай бакъар 
345 бак1у ласун. Гьунттинин 
къаласурча, немецнач1ан ку-
маг буч1ант1ий бур ва миннал 
гьужум бант1ий бур. Бюхъай 
му ч1умал жува къяц1ухьхьун 
бириян. Му ч1умал жува сагъ-
ну къаличй1анссару. Ина за 
к1улсса инсан ура, вийнма мю-
т1ийминнал х1урмат бусса. Ци 
учинна? 

-Душманнал къинттуллухун 
талаталт гьан бувну, миномётру 
бат барча? 

-Къинттуллухун буккан 
ххуллу лап хъунмасса бур. 

-Кунц1уллавух гьарча? 
-Бюкьанссаруха...
-Цамур ххуллу бакъар. Ана-

варну банмур къалякъирча, 
жула ахир дуч1ант1иссар. 

-Му т1айлар, -зах1матсса 
ссих1 бивгьуна командирнал. 

-Му ч1умал кунц1уллавух... 
Къинттуллухун бувккун, гъан  
хьуну, гранатартту дичинну. 

-Цими инсан уцинна? 
-Ац1а талатала гьар. 
Кунц1уллайхсса ххуллу ни-

гьач1исса бия. Шама солдатнал 
жанну харж хьуна, амма ба-
к1райн лавсмур биттур бувна. 
Фашистал махъа цайнма ххях-
ханссар т1ий бакъая. Мяйва 
миномётрая арулва бухлаган 
бувна. Му бигар биттур бав-
рихлу Б.Сулаймановлун дул-
луна хъунма лейтенантнал ц1а, 
цахъи махъ - Ят1ул Ц1укул 
орденгу. Мура ордендалун га 
лайкь хьуна ялагу цал. 

Ганал хъазам ч1юлу бувна 
Буттал к1анттул ц1анисса дяъ-
вилул 1 ва 2-мур даражалул ор-
деннал, «Варшава ласаврихлу», 
«Берлин ласаврихлу» ва цайми 
медаллал. 

Аьралуннава итаавкьун, ша-
вай уч1айхту, багьауттин зий 
ивк1ун ур колхозрал председа-
тельну, партиялул райкомрал 
к1илчинма секретарьну, рай-
исполкомрал председательну, 
яла Ц1уссалакрал ва Казбе-
куллал районнал «Межколхоз-
строй» ПМК-лий каялушиву 
дуллай. 

Дунияллия лавгун ур 1987 
шинал. 

Ж.Аьлиев. 

Бюхттулсса Ххувшаву ларсун - 78 шин

Харьковрая Берлиннайн 
ияннин талай 

Бусрав хьуминнаву 

Авур личлачисса гьайкал 

Бивщунни махъва-
махъсса гюнгут1и

Шавк1рав

Гьунч1укьат1ув

Ккурклив

Щарав

Дагъусттан Республика-
лул Х1укуматрал 2023 ши-
нал апрельданул 27-ний 
бувсса №152 Х1укмулин був-
ну, 2023 шинал майрал 1-ния 
шихуннай дагъусттан Респу-
бликалул аьрщарай дирхьун 
дуссар пожарду къахьунсса 
хасъсса низам. Мукунсса ни-
зам гьарца шинал дишайссар 
т1абиаьтраву (лухччиний) 
пожарду къахъананшиврул, 
пожардая мюхчан хьунсса ца 
ххуллу кунна. 

Пожарду къахьунсса 
хасъсса низам-му пожардая 
мюхчан хьун ялун ххидурс-
са т1алавшиннури. Ми т1а-
лавшинну ккаккан дайссар 
паччах1лугърал властьрал 
органнал ягу к1анттул са-
моуправлениелул органнал, 
цала аьрщарай пожарду 
хьунсса нигьач1аву ларай 
шайхту. Му ппурттуву къа-
дагъа дишайссар къавт1ир-
ду бичлан, ц1инц1 ччучлан, 

МЧС 

Пожарду къахьунсса 
хасъсса низам 

мурхьирдал ч1ап1ив, да-
вурттал ва дукралул ххилуч-
1рурдайн, кьаркьсса урттуйн 
ц1у щилан. Къавт1ирдан му-
кунма ккалли байссар кьал-
лаву, хъунт1раву цукунсса 
дунугу ц1у лач1айсса затру 
ччучлачаву, мукунма -ц1у 
дишайсса затирттай дукра 
дуллалаву. 

Пожардая мюхчан хьунс-
са низам къадуруччаврихлу 
пожар къахьунсса хасъсса 
низам дуруччайсса ч1умал 
ккаккан дурну дуссар адми-

нистративный жаваблув-
шин, аьщуйн щуну учирча 
-административный аьч1а: 
инсантурай -20 азара къу-
рушрайн дирчча; къуллугъ-
ирттайминнай -60 азара 
къурушрайн дирсса; цивп-

палусса ишбажаранчиту-
рай -80 азара къурушрайн 
дирсса; юридический лицор-
дай -800 азара къурушрайн 
дирсса. 

Агар пожардания мюхчан 
хьунсса низам зия дурну, ин-
саннал ц1уллушиврун зарал 
хьурча ягу хъуслин зарал би-
ярча - уголовный жаваблув-
шин ккаккан дурну дуссар. 

Пожар къахьунсса кьяй-
дарду дуруччаврил ялув 
бац1аву к1иц1ларгсса ни-

(Ахир 4 лаж.)

(Дайдихьу 1 лаж.)
...муданмасса жяматрал комиссиялул Низам

Майрал 17-ний Гъумуксса оьрч1ал библиотекалий 
хьунни лакрал чичу, шаэр, Гьунч1укьат1атусса Абакар 
Мудунов увну 105 шин бартлагаврин хас дурсса бат1аву. 

Библиотекалий дурну дия А.Мудуновлул чивчусса лут-
тирдал выставка. Бат1аврийн бувк1сса Гъумучиял школа-
лий 7-мур классраву дуклакисса оьрч1ахь библиотекалий 
заведующий Мариян Аьшаевал бувсуна чичул бувтсса оь-
рмулия. 

Увну ур А.Мудунов 1918 шинал Гьунч1укьат1ув хъуза-
лал кулпатраву. 1936 шинал Гъумук педучилище буккайхту, 
учительну зий ивк1ун ур. 1938 шиная гихунай лич1и -ли-
ч1исса шяраваллаву школардал директорну зий ивк1ун ур. 

Сталинградрай  военно-политический училище бувккуну 
дяъвилийн гьан увну ур. Талай ивк1ун ур цал роталул ко-
мандирнал заместительну, яла батальондалул командирнал 
заместительну дяъви байбивхьусса 1941 шиная айивхьуну, 
дяъви къуртал хьуннин Крымнаву, Сталинград буручлай, 
Курскаллал ккуртлуй, Орёл шагьрулуч1а. 

Аьралуннава итаавкьун ур капитан хьуну, хъазамраву 
ларч1сса «Буттал к1анттул ц1анисса дяъвилул» 1-мур дара-
жалул, Ят1ул Ц1укул орденнащал ва медаллащал. 

Школардай зийгу га лайкь хьуну ур «Дагъусттаннал шко-
лардал лайкь хьусса учитель» т1исса ц1анин ва ч1ярусса гра-
мотарттан. Учительну, завучну, директорну акъасса га зий 
ивк1ун ур «Ц1усса ххуллу» ва «Ххяххабаргъ» т1исса район-
далул казитирттал редакторну, КПСС-рал райкомрал к1ил-
чинма секретарьну. 

Цалчинсса назмурдугу, очеркругу А.Мудуновлул рирщу-
ну дур 1940 шинал «Ц1усса ххуллу» казитрай. Амма, лите-
ратура ххираминнан га к1улли ганал чивчусса хавардайну, 
кьиссардайну ва романнайну. Ганал чивчун бур ац1ва кьисса 
ва 120-хъул хаварду, «Оьттуву лархъсса ц1у» т1исса роман. 
Ганал луттирду таржума бувну, итабавкьун бур оьрус маз-
рай Московливсса «Современник» издательстволул, бивщу-
ну бур «Дружба народов» ва «Крестянка» журналлай. 

Мукунма А.Мудуновлул чивчун бур 5 -8 классирттанс-
са лакку мазрал грамматикалул луттирду, хрестоматиярду, 
учебникру. Ганал луттирду итабавкьун бур, оьрус мазрай 
бакъасса, украиннал, азербижаннал,къаракалпак1нал ва 
цайми мазурдий. 

Библиотекалийсса бат1аврил ахирданий дуклаки оьрч1ал 
бувккуна Абакар Мудуновлул чивчусса шеърирду. 

Майрал 13-
ний, оьрмулул 
80 шинаву 
жуятува лав-
гунни Дагъуст-
таннал паччах-
1лугърал ва 
политикалул 
ишккакку 
Мах1аммадлул 
арс Илиясов 
Сиражуттин. 

Увссар Си-
ражуттин 1943 
шинал декабрь-
данул 5-ний 
Читтурдал шя-
раву. 

1968 шинал ДГУ-рал 
инженер -строительтал 
х1адур байсса факкультет 
къуртал байхту зун ив-
к1ссар Нугъайннал рай-
ондалийсса «Червленные 
буруны» т1исса племзаво-
драй. 

Шикку най бунува ва-
нал ккаккан бувссар цала 
бюхъу -бажар, лавайсса 
пагьмулул пишакар ушиву. 

1973 шиная шихунай зий 
ия «Дагъсельстрой» тре-
страл хъунама инженерну, 
яла Бетонбай заводрал ди-
ректорну, 1984 шиная ши-
най «Дагъсельстройрал» 
хъунаману. 

Кут1асса ч1умуй ва 
предприятие хьхьич1сса 
даражалин бувцуссар. 

Давурттал професси-
онал хьусса Сиражут-
тин 1986 шинал ивтун ур 
ДАССР-данул Агропро-
мышленностьрал Коми-
тетрал хъунаману, вара 
шинал ноябрь зуруй Ма-
х1ачкъала шагьрулул ис-
полкомрал председательну 
увч1уну ур. 

Ванал каялувчинал 
пагьму-гьунар лич1инува 
аьлтту хьуну бур Дагъуст-
таннал Национал банкрал 
хъунаману зузисса ч1умал. 
Сиражуттин Илиясовлул 
республикалул агьали-
нал оьрму хьхьич1унмай 
бавриву хъунмасса бут1а 

бивхьуссар Верховный 
Советрал Президиумрал 
членну, депутатътурал Со-
браниялул депутатну, пач-
чах1лугърал членну зузис-
са ч1умуву. 

Ванан паччах1лугъ-
рал дуллусса наградартту 
ч1яруссар: ДАССРданул 
Верховный Советрал, Пач-
чах1лугърал Советрал гра-
мотартту, Дусшиврул ор-
ден, «Зах1матрал Лишан» 
орден, Аьрасатнал банкрал 
Х1урматрал грамота, Аьра-
сатнал банкрал отличник» 
ва цайми. 

Пенсиялин увккун махъ-
гу Дагъусттаннал Бак1чи-
нач1асса Хъунилсриннал 
Советрал хъунаманал хъи-
ривчуну уссия. 

Ва ия дак1нил саха-
ватсса, агьалинан хайр-
мюнпатну цала бияла 
ч1алач1и буллалисса, ин-
санталгу, оьрмугу ххирасса 
ххаллил акъасса инсан. 

Сиражуттин Мах1ам-
мадлул арснал бусравсса 
ц1а ва чаннасса симан ли-
ч1ант1иссар дагъусттаннал 
халкьуннал, миллатрал, 
жяматрал дак1урдиву. 

Мах1аммадов Ю. Х1., 
Къюннуев А. М., Х1ам-

заев Я. М., Щурпаев Ш. 
Х1-А., Макьсудов М. Ю., 

Мусалаев М. М., райад-
министрациялул зузалт, 

райондалул депутатъ-
тал... 

Пожарду къахьунсса 
хасъсса низам

(Дайдихьу 3 лаж.)
зам дусса ппурттуву гьарца 
кьини дайссар ялув бац1ан 
сакин бувсса группардал 
(мукунсса группарду сакин 
бувну бик1ан аьркинссар 
райондалийсса циняр шяра-
валлаву). 

Ялув бац1айсса ва про-
филактикалул даву дайсса 
№12 отделданул (Лаващиял, 
Сергокъалаллал, Ахъушиял, 
Лакрал ва Ккуллал районну 
мунийн дагьайссар) масли-
х1ат буллалиссар ми циняр 
районнан пожардая мюх-
чан хьунсса низам  дуруч-
лан, ч1умуй уртту дуцаван 
(ххарт1 даван), къатрач1асса 

к1анттурдай ц1инц1 марц1 
даван, кьаркьсса урттуйнгу, 
ц1инц1айнгу ц1у къащилан, 
лархъсса килпит1ру ва ле-
щан къадурсса п1ап1русру 
щяв къадичлан ва оьрч1ру 
ц1у лач1айсса затирттащал 
т1урк1у т1ун къабитлан. 

Пожар хьурча, оьвчара 
вай номердай: ччимур теле-
фондалия -112; мобильный 
телефондалия -101. 

Э.О.Аьлиев, 
Аьрасатнал МЧС-рал 

РД-лийсса УНД ва ПР-данул 
№12 ОНД ва ПР-данул ин-

спектор, виваллил 
къуллугърал хъунма 

лейтенант. 

Мах1аммадлул арс 
Илиясов Сиражуттин 

Чичу, шаэр А.Мудунов увну 105 шин 

Дяъвилийгу чувшиву, 
даврийгу усттаршиву 


